
Wenn Ziit isch 
Mini Seel hogget ufem Tisch und lauft mer übers Blatt 
D’Sunna singt as Fenster, d’Äscht wingen uf und ab 
Min Chopf züchtet Bilder, mis Herz isch no voll Wii 
Dr Phantomschmerz, er triibt mi und es macht mer weh 
wo’s nüüt meh git 

Säg mer wenn isch Ziit di z’verlüüra 
Di z’vermissa, di z’beduura 
Säg mer wenn isch Ziit di z’verlüüra 
Di z’vermissa, di z’beduura 
Säg mer wenn, säg mer wenn 
Säg mer wenn, wenn Ziit isch  

Und jetz simmer wieder, mir trägen üs sowiit 
Über Feld, Wind und Wiisa mir schleifen es Loch dur d‘Ziit 
Es dunggt mi do simmer immer wieder schomol gsi 
Chunnt mer alls bekannt vor isches wohr, oder scho verbii 

Säg mer wenn isch Ziit di z’verlüüra 
Di z’vermissa, di z’beduura 
Säg mer wenn isch Ziit di z’verlüüra 
Di z’vergessa und chli z’hassa 
Säg mer wenn, wenn isch Ziit 
Säg mer wenn, wenn Ziit isch 

Und langsam verwachi en Traum isch flüchtig schnell 
Ha gmeint mir segen, aber s’bliibt bim du und i 
Do fählemer d‘Wort für d’Ziila, wurum schiint dr Mond für di 
A Stimm seit los hogga - s’macht doch kei Sinn 

Säg mer wenn isch Ziit di z’verlüüra 
Di z’vergessa und chli z’hassa 

Tirütüü…Tirütüü…Tirüdüüüüdidüüdidüütaradüddidüridiiii 

Säg mer wenn, säg mer wenn 
Säg mer wenn - wenn Ziit isch 
Säg mer wenn, säg mer wenn 
Säg mer wenn

